
НАШ И Ю БИ Л ЯРЫ

БАБРОВІЧ ВЯЧАСЛАЎ ІВАНАВІЧ 
(да 60-годдзя з дня нараджэння)

21 верасня 2020 г. адзначыў свой юбілей дацэнт кафедры гісторыі, 
сусветнай культуры і турызму, кандыдат філасофскіх навук, дацэнт Вячаслаў 
Іванавіч Бабровіч. У сувязі з юбілейнай датай ў віншавальным адрасе за 
подпісам рэктара ўніверсітэта і калектыву кафедры адзначалася наступнае: 
«з нагоды гэтага адметнага для Вас дня прыміце сардэчныя словы ўдзячнасці за 
Вашу шматгадовую педагагічную працу, цікавыя задумы, жаданне служыць 
высакародным мэтам выхавання студэнцкай моладзі, дзяліцца з ёю сваімі 
творчымі ідэямі і фарміраваць высокія грамадзянскія кампетэнцыі».

Пасля заканчэння з адзнакай філасофскага факультэта Маскоўскага 
дзяржаўнага ўніверсітэта, аспірантуры гэтага ж універсітэта па кафедры 
палітычнай сацыялогіі, працы на розных выкладчыцкіх пасадах у БДЭУ, 
РІВШ і іншых навучальных установах Вы большую палову сваёй працоўнай 
біяграфіі прысвяцілі педагагічнай дзейнасці, завіхаючыся на ніве навукі, 
адукацыі і выхавання беларускай моладзі ва ўстанове адукацыі «Мінскі 
дзяржаўны лінгвістычны ўніверсітэт».

У кастрычніку 1993 г. Вы паспяхова абаранілі кандыдацкую дысертацыю, 
праз шэсць гадоў Вам было прысвоена званне дацэнта па спецыяльнасці «палі- 
талогія». Са снежня 2003 г. па лістапад 2009 г. узначальвалі кафедру паліталогіі 
і міжнародных адносін МДЛУ. З пачатку 2018 г. Вы паспяхова працуеце на 
пасадзе дацэнта кафедры гісторыі, суветнай культуры і турызму, з ’яўляецеся 
аўтарам звыш 80 навуковых і вучэбна-метадычных прац, кіруеце выкананнем 
адной з навуковых тэм кафедры.

Вам уласцівыя шчырая любоў да працы і адказнае стаўленне да выка- 
нання службовых абавязкаў, творчы падыход у дасягненні высокіх паказчы- 
каў пры вырашэнні актуальных навуковых, адукацыйных і выхаваўчых 
задач. Дзякуючы акадэмічнаму прафесіяналізму, педагагічнаму вопыту 
і шырокаму досведу, Вы ўносіце значны ўклад у сацыяльна-гуманітарную 
падрыхтоўку будучых спецыялістаў.

Вы прадстаўляеце нашу навучальную ўстанову на міжнародных і рэс- 
публіканскіх навуковых канферэнцыях, умацоўваючы імідж кафедры і ўні- 
версітэта. Вашы высокія асабістыя якасці здабылі заслужаны аўтарытэт.

Наш дарагі Юбіляр! Вашы калегі, паплечнікі, сябры шчыра віншуюць 
Вас з юбілейнай датай, жадаюць Вам моцнага здароўя, шчасця і дабрабыту, 
плёну і творчых поспехаў у справе падрыхтоўкі высокакваліфікаваных спе- 
цыялістаў.

